                                                     Қырҭтәыла азакәан
                              Аизарақәеи аманифестациақәеи ирызкны
                                                  Ахы I. Ихадоу ахәҭа
  Ахәҭаҷ 1
  Аизарақәеи аманифестациақәеи рымҩаԥгара аҵас иҳәаақәҵахоит Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, аиқәышаҳаҭрақәа, абри азакәан, Қырҭтәыла даҽа азакәанԥҵаратә анормативтә актқәа рыла.
  Қырҭтәыла 2004 шықәса жәабранмза 24 азакәан №3401 – ССМI, №5, 04.03.2004 ш., ахәҭаҷ 16
  Қырҭтәыла 2006 шықәса ԥхынҷкәынмза 29 азакәан №4266 - ССМI, №51, 31.12.2006 ш., ахәҭаҷ 451
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Ахәҭаҷ 2 
  1. Абри азакәан аҭыԥ иқәнаҵоит ахаҿқәа рыла Қырҭтәыла аконституциала иазхаҵоу азин анагӡара - заатәи адҵа ада еизартә иаартны, бџьарда, ахыбра аҵаҟа еиԥш, убас адәахьгьы. 
  2. Абри ахәҭаҷ актәи апунктаҿ иазгәаҭоу азин иркьысӡом убри ахаҿқәа, иарбанқәоу иҟоу ахыхьчаратә амчқәа ма аҳәынҭқарратә ма ауаажәларратә ашәарҭадара ахьчараз аԥхықәра зду аорган аилазаараҿ. 
  3. Абри азакәанла иазхаҵоу, ихьчоу азинқәа раԥкра иҟазароуп:
  а) Қырҭтәыла аконституциа 17-тәи ахәҭаҷ а-5-тәи апунктла ихьчоу абзерақәа рынагӡара ирызкны;
  б) азакәанла иазгәаҭаны;
  г) адемократиатә ауаажәларра рзы ихымԥадатәины;
  д) идискриминациатәымны;
  е) апропорциала аԥкра аманы;
  в) убри аҩыза, аԥкрала ихьчоу абзера еиҳахартә аԥкрала иадгалоу ааха. 
  4. Аизарақәеи аманифестациақәеи аиҿкааҩцәа, азинхьчаратә аорганқәа ахаҭарнакцәа ируалԥшьоуп, иаԥырхагамхар апрофессиатә ауранагӡараҿ аидентификациа рзызуа адырга змоу ажурналистцәа, иарбанқәоу ирылазырҵәоу аизара ма аманифестациа. Аҭакԥхықәра ажурналист изы апрофессиатә ауранагӡараҿ азакәанда аԥырхагахаразы иҳәаақәҵахоит Қырҭтәыла азакәанԥҵарала. 
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2018 шықәса цәыббрамза 5 азакәан №3395 – авебдаҟьа,  26.09.2018 ш.

  Ахәҭаҷ 3
  Абри азакәан ахықәкқәарзы:
  а) “Аизара” ауп атәылауаҩцәа ргәыԥ аизара ахыбра аҵаҟа ма адәахьы, амитинг ауаажәларратә аизарҭа ҭыԥқәа рҿы, асолидарра ма апротест аарԥшра иахықәкны;
  б) “Аманифестациа” ауп атәылауаҩцәа рдемонстрациа, рмассатә иаартны рықәгылара, амҩаҿ ақәгылара асолидарра ма апротест аарԥшра иахықәкны, ма ақәгылара аплакатқәа, алозунгқәа, атранспарантқәа, даҽа улаԥш иҵашәо хархәагақәа рхархәарала;
  г) “Агәраргаҩы” иоуп аизара ма аманифестациа аинициатор;
  д) “Агәрага” иоуп аизара ма аманифестациа аинициатор зыгәраигоу ахаҿы;
  е) “Аорганизатор” иоуп аизара ма аманифестациа аинициатор ила акциа аиҿкаара анапхгаразы иқәыргылоу ахаҿы;
  в) “Аԥхықәра зду ахаҿқәа” роуп аизара ма аманифестациа агәрага, аиҿкааҩ;
  з) азинмчра змоу ахаҭарнак иоуп амуниципалитет анагӡаратә орган ала абри азакәанла иазгәаҭоу азҵаарақәа рынагӡаразы иқәыргылоу ахаҿы;
  ҭ) “Аԥкра аизышәара” ауп Қырҭтәыла аконституциа 17-тәи ахәҭаҷ а-5-тәи апунктла ихьчоу абзерақәа ирышьашәалоу аԥкра, иарбану иарбану абри ахықәкы анагӡаразы зегь раасҭа иеффекту, зегь раасҭа имаҷны аԥкра ҟазҵоу хархәагоуп. Еиҳа иӷәӷәоу ԥҟарақәа ихархәахароуп мацара убасҟан, Қырҭтәыла аконституциа 17-тәи ахәҭаҷ а-5-тәи апунктла ихьчоу абзерақәа рынагӡара даҽакала алшара аныҟам;
  и) ахыхьчаратә амчқәа ма аҳәынҭқарратә ма ауаажәларратә ашәарҭадара ахьчараз аԥхықәра зду аорган аилазаараҿ иҟоу хаҿны иԥхьаӡоу:
  и.а) Қырҭтәыла апрокуратура аусзуҩы (аџьаустә аиқәышаҳаҭрала аус зуа ахаҿы ида);
  и.б) Қырҭтәыла аҩныҵҟатәи усқәа рминистрра аусзуҩы;
  и.г) Қырҭтәыла афинанстә аминистрра аусеилыргаратә усура аусзуҩы;
  и.д) Қырҭтәыла аиустициа аминистрра аинспекциа хада аусзуҩы;
  и.е) (иалхуп - 29.11.2019, №5405);
  и.в) Қырҭтәыла аиустициа аминистрра анапхгаратә асфераҟны иалоу ауаажәларратә азин аиуристтә хаҿы - анагӡаратә амилаҭтә биуро анагӡаратә амилиционер;
  и.з) Қырҭтәыла аиустициа аминистрра асистемаҟны иалоу аҳәынҭқарратә агентра иаҵанакуа аусбарҭа - ҷыдалатәи апенитенциалтә усура аусзуҩы;
  и.ҭ) Қырҭтәыла ахыхьчаратә амчқәа аусзуҩы;
  и.и) Қырҭтәыла аҳәынҭқарратә ашәарҭадаратә усура аусзуҩы;
  и.к) Қырҭтәыла аԥшыхәратә усура аусзуҩы;
  и.л) аҳәынҭқарратә ахьчаратә ҷыдалатәи усура аусзуҩы;
  и.м) (иалхуп - 22.12.2018, №4099);
  и.н) Қырҭтәыла аԥсабара ахьчареи ақыҭа-нхамҩатә аминистрра аҳәынҭқарратә агентра иаҵанакуа аусбарҭеи - аԥсабара ахьчаратә департамент аусзуҩы;
  и.о) амилаҭтә ашәарҭадаратә ахеилак аппарат аусзуҩы;
  и.п) ҷыдалатәи аусеилыргаратә усура аусзуҩы. 
  Қырҭтәыла аконституциатә аӡбарҭа 2011 шықәса мшаԥымза 18 аӡбамҭа №2/482,483,487,502 - авебдаҟьа, 27.04.2011 ш. 
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2018 шықәса  цәыббрамза 5 азакәан №3395 – авебдаҟьа,  26.09.2018 ш.
  Қырҭтәыла 2018 шықәса ԥхынҷкәынмза 22 азакәан №4099 - авебдаҟьа, 28.12.2018 ш.
  Қырҭтәыла 2019 шықәса  мшаԥымза 2  азакәан №4408 – авебдаҟьа,  08.04.2019 ш.
  Қырҭтәыла 2019 шықәса  жьҭаарамза 29 азакәан №5405 – авебдаҟьа,  10.12.2019 ш.
  Қырҭтәыла 2020 шықәса  ԥхынгәымза 15 азакәан №6993 – авебдаҟьа,  28.07.2020 ш.
  Қырҭтәыла 2022 шықәса  жьҭаарамза 30 азакәан №2200 – авебдаҟьа,  15.12.2022 ш.
  Қырҭтәыла 2023 шықәса ԥхынҷкәынмза 15 азакәан №3993 - авебдаҟьа, 26.12.23 ш.
  Ахәҭаҷ 4. (Иалхуп)
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Ахәҭаҷ 5
  1. Абри азакәанла иазгәаҭоуп амуниципалитет анагӡаратә орган заа агәҽанҵара ахымԥадара, аизара ма аманифестациа атранспорт иахьымҩасуа аҭыԥаҿ имҩасуазар ма атранспорт аныҟәара иаԥырхагазар, убри аҭагылазаашьа ада, атранспорт аныҟәара ианарку аизара ма аманифестациа иахьыԥшым амзыз иахҟьаны. 
  2. Абри ахәҭаҷ актәи апунктла иазгәаҭоу аҭагылазаашьаан аизара ма аманифестациа аиҿкаареи амҩаԥгареи азы ихымԥадатәиуп агәрага/агәрагацәа ила иахәҭоу агәҽанҵара алагалара амуниципалитет анагӡаратә органаҿ аизара ма аманифестациа амҩаԥгара аҭыԥ иахәаԥшны. Агәҽанҵара рнапы аҵарҩуеит аизара ма аманифестациа аиҿкаареи амҩаԥгареи азы аԥхықәра зду ахаҿқәа. 
  3. Аизара ма аманифестациа аиҿкаареи амҩаԥгареи азы аԥхықәра зду ахаҿқәа иҟалаӡом иҟазар ахаҿқәа, иарбанқәоу 18 шықәса зхымҵыц. 
  Қырҭтәыла аконституциатә аӡбарҭа 2011 шықәса мшаԥымза 18 аӡбамҭа №2/482,483,487,502 - авебдаҟьа, 27.04.2011 ш. 
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2020 шықәса  ԥхынгәымза 15 азакәан №6993 – авебдаҟьа,  28.07.2020 ш.
  Ахәҭаҷ 6. (Иалхуп)
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.

  Ахәҭаҷ 7. (Иалхуп)
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Ахәҭаҷ 8
 1. Агәҽанҵара аизара ма аманифестациа аиҿкаареи амҩаԥгареи иазкны амуниципалитет анагӡаратә органаҿ иалагалахароуп уи амҩаԥгараанӡа 5 мшы иахмырԥакәа.
  (Амч цахьеит ҳәа идырхеит а-8-тәи ахәҭаҷ актәи апункт уи анормативтә ҵакы, иарбану иазгәазҭоу аизара/аманифестациа амҩаԥгараанӡа 5 мшы еиҳамкәа аҿҳәара аҩныҵҟа амуниципалитет анагӡаратә орган агәҽанҵара ауалԥшьа, абри аҿҳәараҿы агәҽанҵара, аизара/аманифестациа аспонтанра азгәаҭарала, алшара аныҟам) - Қырҭтәыла аконституциатә аӡбарҭа 2023 шықәса ԥхынҷкәынмза 14 аӡбамҭа №3/3/1635 - авебдаҟьа, 18.12.2023 ш. 
  2. Агәҽанҵараҿы иазгәаҭахароуп:
  а) аизара ма аманифестациа аформа, ахықәкы, амҩаԥгара аҭыԥ ма ахырхара, алагареи алгареи аамҭа, арыцхә, алахәылацәа рхыԥхьаӡара;
  б) агәраргаҩы дзусҭоу;
  г) аԥхықәра зду ахаҿқәа зусҭцәоу, анхарҭа ҭыԥ (аҭыӡҭыԥ), аконтакттә аҭел аномер, агәҽанҵара алагалара арыцхә, аамҭа. 
  3. Агәҽанҵара иацзароуп агәраргара шьақәзырӷәӷәоу адокумент. Аҩырала иазгәаҭахароуп аизара ма аманифестациа аиҿкаареи амҩаԥгареи азы аԥхықәра зду ахаҿқәа рыла акциа амҩасраан амедицинатә цхыраара арманшәалара аҵас. 
  4. Агәҽанҵара рнапы аҵарҩуеит аизара ма аманифестациа аиҿкаареи амҩаԥгареи азы аԥхықәра зду ахаҿқәа.
  5. Аҭыԥантәи анапхгаратә орган иаднакылаӡом агәҽанҵара:
  а) агәҽанҵара иамырманшәалозар абри ахәҭаҷ а-2-тәи апунктаҿ иазгәаҭоу аҭаххарақәа;
  б) аизара ма аманифестациа амҩаԥгара аформа, аамҭа, аҭыԥ иахәаԥшны иақәшәозар даҽа аизарак, аманифестациак, изызкны агәҽанҵара еиҳа заа иадгалаз, ма даҽа амассатә акуиак;
  г) аизара ма аманифестациа амҩаԥгара акырӡа ашәарҭара иҭанаргылозар ауаажәларратә ашәарҭадареи аиҿкаашьеи, даҽа ауаак рконституциатә азинқәеи ахақәиҭрақәеи. 
  (Иконституциатәым ҳәа идырхеит а-8-тәи ахәҭаҷ а-5-тәи апункт) - Қырҭтәыла аконституциатә аӡбарҭа аҩбатәи аколлегиа 2002 шықәса жьҭаарамза 5 аӡбамҭа №2/2/180-183 - ССМI IV, 19.11.2002 ш., ад. 2
  6. (Иалхуп - 01.07.2011, №4980).
  7. Амуниципалитет анагӡаратә орган агәҽанҵара ишааиузҵәҟьа уи ахҩылаа аҟны ишьақәнарӷәӷәоит агәҽанҵара аиура арыцхә, аамҭа. 
  8. Агәҽанҵара зоуз амаҵуратә хаҿқәа ируалԥшьоуп, аилыркаара рырҭар аизара ма аманифестациа аиҿкаареи амҩаԥгареи азы аԥхықәра зду ахаҿқәа абри азакәан аҭаххарақәа рзы, агәҽанҵара рырҭар урҭ ишьақәыргылоу аҭаххарақәа анамыгӡараан иҟалараны иҟоу аҭакԥхықәра иазкны. 
  9. Аизара ма аманифестациа имҩаԥгахоит агәҽанҵараҿы иазгәаҭоу аамҭеи аҭыԥи аҟны, уи аҟны иазгәаҭоу ахықәкы, ахырхара иашьашәаланы. 
  10. Аизара ма аманифестациа аиҿкаареи амҩаԥгареи азы аԥхықәра зду ахаҿқәа, уи алахәылацәа ируалԥшьоуп, ирыхьчар Қырҭтәыла азакәанԥҵарала ишьақәыргылоу аҭаххарақәа, инарыгӡар агәҽанҵарала рыхәда иқәҵоу ауалԥшьақәа. 
  Қырҭтәыла 1998 шықәса лаҵарамза 15 азакәан №1392 - Қырҭтәыла апарламент агентрақәа №19-20, 30.05.1998 ш., ад.76
  Қырҭтәыла аконституциатә аӡбарҭа аҩбатәи аколлегиа 2002 шықәса жьҭаарамза 5 аӡбамҭа №2/2/180-183 - ССМI IV, 19.11.2002 ш., ад. 2
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2020 шықәса  ԥхынгәымза 15 азакәан №6993 – авебдаҟьа,  28.07.2020 ш.
  Қырҭтәыла аконституциатә аӡбарҭа 2023 шықәса ԥхынҷкәынмза 14 аӡбамҭа №3/3/1635 - авебдаҟьа, 18.12.2023 ш. 

  Ахәҭаҷ 9 
  1. Иҟалаӡом аизара ма аманифестациа амҩаԥгара анаҩстәи ахыбрақәа рҿы, уи аҩналарҭақәа рҟынтә ҩажәа метрак арадиусаҿ иҟоу аҵакырадгьылаҿ:
  а) Қырҭтәыла апрокуратура, аполициа, апенитенциалтә усбарҭақәа, азинхьчаратә аорганқәа рхыбрақәа;
  б) аихамҩатә авокзалқәа, аеропортқәа, апортқәа. 
  1¹. Иҟалаӡом аизара ма аманифестациа амҩаԥгара апенитенциалтә усбарҭа адәахьтәи ззин ыҟам ацәаҳәаҿы, уи аҟынтә ҩажәа метрак арадиусаҿ иҟоу аҵакырадгьылаҿ. 
  2. Иҟалаӡом аизара ма аманифестациа амҩаԥгара арратә архәҭақәеи аобиектқәеи рҿы, урҭ рыҩналарҭақәа аҟынтә шә-метрак арадиусаҿ иҟоу аҵакырадгьылаҿ.
  3. Иҟалаӡом аизара ма аманифестациа амҩаԥгараан ахыбрақәа аҩналарҭақәа, автомагистральқәа, аихамҩа аблокада рзура. 
  4. Административтә орган, зхыбра иазааигәоу аҵакырадгьылаҿ имҩасуа аизара ма аманифестациа, ахыбра аблокада азура, аусбарҭа ауранагӡара аԥырхагахара ахы аԥыргара иахықәкны азинмчра амоуп иқәнаргылар аԥкра аизара ма аманифестациа ахыбра иаԥырганы амҩаԥгара иадҳәаланы, аха ҩажәа метрак еиҳамкәа. Абри апунктла иазгәаҭоу аӡбамҭа ишьҭыххоит иконкрету ес-ҭагылазаашьакаан, иҟоу аҭагылазаашьеи ауаажәларратә интереси азгәаҭарала, абри азакәан а-2-тәи ахәҭаҷ а-3-тәи апунктла ишьақәыргылоу аҵасла, убас, аизареи аманифестациеи аконституциатә азин аҵакы агәхьаа мкыкәа иҟамларц. 
  5. Аӡбарҭа, зхыбра иазааигәоу аҵакырадгьылаҿ имҩасуа аизара ма аманифестациа, ахыбра аблокада азура, аусбарҭа ауранагӡара аԥырхагахара ахы аԥыргара, аӡбарҭа ахьыԥшымра, ганкы мацара адымгылара арманшәалара иахықәкны азинмчра амоуп иқәнаргылар аԥкра аизара ма аманифестациа ахыбра иаԥырганы амҩаԥгара иадҳәаланы, аха ҩажәа метрак еиҳамкәа. Абри апунктла иазгәаҭоу аӡбамҭа ишьҭыххоит иконкрету ес-ҭагылазаашьакаан, иҟоу аҭагылазаашьеи ауаажәларратә интереси азгәаҭарала, абри азакәан а-2-тәи ахәҭаҷ а-3-тәи апунктла ишьақәыргылоу аҵасла, аизареи аманифестациеи аконституциатә азин аҵакы агәхьаа мкыкәа иҟамларц.
  Қырҭтәыла 2006 шықәса ԥхынҷкәынмза 29 азакәан №4266 - ССМI, №51, 31.12.2006 ш., ахәҭаҷ 451
  Қырҭтәыла 2009 шықәса ԥхынгәымза 17 азакәан №1502 - ССМI, №21, 03.08.2009 ш., ахәҭаҷ 114
  Қырҭтәыла 2010 шықәса хәажәкырамза 9 азакәан №2724 - ССМI, №12, 24.03.2010 ш., ахәҭаҷ 60
  Қырҭтәыла аконституциатә аӡбарҭа 2011 шықәса мшаԥымза 18 аӡбамҭа №2/482,483,487,502 - авебдаҟьа, 27.04.2011 ш. 
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2015 шықәса  лаҵарамза 1 азакәан №3542 – авебдаҟьа,  18.05.2015 ш.
  Қырҭтәыла 2017 шықәса  рашәарамза 1 азакәан №951 – авебдаҟьа,  20.06.2017 ш.
  Ахәҭаҷ 10
  1. Ауаажәларратә аиҿкаашьа, аҳәынҭқарратә, ауаажәларратә органқәа, анаплакқәа, аусбарҭақәа, аорганизациақәа, атранспорт ишахәҭоу аусура арманшәалараз амуниципалитет анагӡаратә орган азинмчра амоуп агәҽанҵара аиура аҟынтә 3 мшы аҩныҵҟа, аизара ма аманифестациа аиҿкаареи амҩаԥгареи азы аԥхықәра зду ахаҿқәа алахәны еилнаргар аизара ма аманифестациа амҩаԥгара аҭыԥ, аамҭа аԥсахра ахәҭазаара азҵаара, аҩырала ирынаҭар урҭ арекомендациа абри иазкны:
  а) аизара ма аманифестациа иреалу ашәарҭара иҭанаргылозар анаплакқәа, аусбарҭақәа, аорганизациақәа ишахәҭоу рфункционалра;
  б) даҽа акциак (иззы агәҽанҵара еиҳа заа иалагалаз амуниципалитет анагӡаратә органаҿ) амҩаԥгара аплан аҿы иарбазар убриҵәҟьа аҭыԥаҿ, убриҵәҟьа аамҭаз. 
  2. Амуниципалитет анагӡаратә орган абри ахәҭаҷ актәи апунктаҿ иарбоу аҿҳәара аҩныҵҟа дықәнаргылоит азинмчра змоу ахаҭарнак, абри иазкны аҩырала адырра рынаҭоит аизара ма аманифестациа аиҿкаареи амҩаԥгареи азы аԥхықәра зду ахаҿқәа. 
  Қырҭтәыла 1998 шықәса лаҵарамза 15 азакәан №1392 - Қырҭтәыла апарламент агентрақәа №19-20, 30.05.1998 ш., ад.76
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2020 шықәса  ԥхынгәымза 15 азакәан №6993 – авебдаҟьа,  28.07.2020 ш.

 Ахәҭаҷ 11 
  1. Иҟалаӡом аизара ма аманифестациа аиҿкаареи амҩаԥгареи раан  Қырҭтәыла аконституциатә аиҿкаашьа ахырбгалара ма ақәымчрала аԥсахра, атәыла ахьыԥшымра аԥырхагахара, аҵакырадгьылтә акра аилагара адгалара, ма убри аҩыза адгаламҭа, иарбану аибашьреи амчымхареи ипропагандоу, изыршуа амилаҭтә, акәакьтә, арелигиатә ма асоциалтә агәаӷ, изырҿиоу абри апунктла иазгәаҭоу нагӡамҭа иубарҭоу, ишиашоу, акырӡа ашәарҭара. 
  2. Аизара ма аманифестациа алахәылацәа азин рымаӡам:
  а) ирымазар иҭҟьо абџьар, иԥжәо, имарианы ибылуа, арадиоактивтә маҭәашьар ма абџьар хьшәашәа;
  б) ирымазар убри аҩыза маҭәар ма маҭәашьар, иарбану ихархәахоу ма иҟалар зылшоу ихархәахар аизара ма аманифестациа алахәылацәа ма даҽа хаҿқәак рыԥсҭазаара, ргәабзиара ааха аҭара иахықәкны;
  г) ирымазар улаӷырӡ аазго, анервтә-апаралитикатә анырра змоу ма ашьыга маҭәашьар;
  д) ирымазар алкоҳольтә рыжәтәқәа;
  е) гәҭакыла идырҿиар аԥынгылақәа атранспорт аиҭаҵразы, урҭ рыбжьара, еиларгар абри азакәан 11¹ ахәҭаҷ аҭаххарақәа. 
  3. Иҟалаӡом аизара ма аманифестациа амҩасраан аҭоурыхтә, археологиатә, архитектуратә ма амедицинатә ҵакы змоу ахыбра-аргылара, абаҟа, амемориал аблокада азура, авизуалра аицакра, ааха аҭара ма даҽакала аԥырхагахара. 
  Қырҭтәыла 1998 шықәса лаҵарамза 15 азакәан №1392 - Қырҭтәыла апарламент агентрақәа №19-20, 30.05.1998 ш., ад.76
  Қырҭтәыла 2009 шықәса ԥхынгәымза 17 азакәан №1502 - ССМI, №21, 03.08.2009 ш., ахәҭаҷ 114
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.

  Ахәҭаҷ 11¹
  1. Аизара ма аманифестациа алахәылацәа рыла атранспорт иахьеиҭаҵуа хәҭакала ма зынӡа аркраан амуниципалитет анагӡаратә орган азинмчра амоуп ишьҭнахыр аӡбамҭа атранспорт иахьымҩасуа ахәҭа аартра ма атранспорт аныҟәара арҿыцра иазкны, аизара ма аманифестациа алахәылацәа рхыԥхьаӡара азгәаҭарала аизара ма аманифестациа амҩаԥгара даҽакала алшара ыҟазар. Амуниципалитет анагӡаратә орган ианынанамыгӡоу ма ианзынанамыгӡоу  абри апунктла иазгәаҭоу азинмчра, Қырҭтәыла аиҳабыра азинмчра амоуп ишьҭнахыр аӡбамҭа атранспорт иахьымҩасуа ахәҭа аарҭра ма атранспорт аныҟәара арҿыцра иазкны.
  2. Абри ахәҭаҷ актәи апунктла иазгәаҭоу аӡбамҭа ашьҭыхра иҟалаӡом, аизара ма аманифестациа алахәылацәа рхыԥхьаӡара азгәаҭарала аизара ма аманифестациа амҩаԥгара даҽакала алшара ыҟамзар, ихьчазар абри азакәанла ишьақәыргылоу аҵасқәа зегь. 
  3. Амуниципалитет анагӡаратә орган ма Қырҭтәыла аиҳабыра абри ахәҭаҷ актәи апунктла иазгәаҭоу аӡбамҭа ишьҭнахуеит иконкрету ес-ҭагылазаашьакаан, иҟоу аҭагылазаашьеи ауаажәларратә интереси азгәаҭарала, абри азакәан а-2-тәи ахәҭаҷ а-3-тәи апунктла ишьақәыргылоу аҵасла. 
  4. Иҟалаӡом атранспорт иахьымҩасуа ахәҭа хаԥышәала аркра, абри иаҭахымзар аизара ма аманифестациа алахәылацәа рхыԥхьаӡара. Иара убас иҟалаӡом атранспорт иахьымҩасуа ахәҭа амашьынала, еиуеиҧшым аконструкциақәа рыла ма амаҭәарқәа рыла аркра. 
  5. Аизара ма аманифестациа алахәылацәа рхыԥхьаӡара иалҵшәаны, атранспорт иахьымҩасуа ахәҭа аркра ахәҭазаараан, иашьашәалоу амуниципалитет анагӡаратә орган иауалԥшьоуп иарманшәалар урҭ ршәарҭадара, атранспорт иахьымҩасуа альтернативтә маршрут аҳәаақәҵара. 
  Қырҭтәыла 2009 шықәса ԥхынгәымза 17 азакәан №1502 - ССМI, №21, 03.08.2009 ш., ахәҭаҷ 114
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2020 шықәса  ԥхынгәымза 15 азакәан №6993 – авебдаҟьа,  28.07.2020 ш.

  Ахәҭаҷ 11²
  1. Иашьашәалоу амуниципалитет анагӡаратә орган иауалԥшьоуп иахьчар абаланс аизара ма аманифестациа ахақәиҭреи убри ахаҿқәа рзинқәеи рыбжьара, иарбанқәоу инхоу, аус зуа, анаплактәы ауранагӡара иаҿу убри аҭыԥқәа рҿы, иахьмҩаԥысуа аизара ма аманифестациа. Иарбоу ахаҿқәа аԥынгыла рмоуроуп, избанзар инарыгӡарц рхатә ауранагӡара. 
  2. Абри ахәҭаҷ актәи апунктла иазгәаҭоу абаланс ахьчара иахықәкны иҟалар алшоит иқәыргылахар аамҭеи аҭыԥи аԥкра абри азакәан а-2-тәи ахәҭаҷ а-3-тәи апунктла ишьақәыргылоу аҵасла, иҟаларц альтернативтә вариантқәа радгалара. 
  3. Абри ахәҭаҷ а-2-тәи апунктла ишьақәыргылоу аҵасла аамҭеи аҭыԥи раԥкра иҟалар алшоит иқәыргылахар ҩба, дара-дара еидҳәалам аизара ма аманифестациа аҟазаараан. 
  4. Абри ахәҭаҷ а-2-тәи апунктла иазгәаҭоу аԥкра иқәыргылахаӡом, абриҵәҟьа ахәҭаҷ актәи апунктла иазгәаҭоу ахаҿқәа рзинқәа икьаҿу аамҭа аҩныҵҟа аԥкра аиуазар.
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2020 шықәса  ԥхынгәымза 15 азакәан №6993 – авебдаҟьа,  28.07.2020 ш.
  Ахәҭаҷ 12
  1. Иашьашәалоу амуниципалитет анагӡаратә орган иауалԥшьоуп иарманшәалар аизара ма аманифестациа аиҿкаареи амҩаԥгареи азы иақәнагоу аԥҟарақәа, иҳәаақәнаҵар атранспорт иахьымҩасуа альтернативтә маршрут.
  2. Аҳәынҭқарратә усбарҭақәа, амаҵуратә хаҿқәа, атәылауаҩцәа азин рымаӡам, иаԥырхагахар абри азакәанла ишьақәыргылоу аҵас ахьчарала аизара ма аманифестациа аиҿкаареи амҩаԥгареи, атәылауаҩцәа рыла рхатә хәаԥшырақәа иаартны раарԥшра. 
  3. (Иалхуп - 01.07.2011, №4980).
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2020 шықәса  ԥхынгәымза 15 азакәан №6993 – авебдаҟьа,  28.07.2020 ш.

  Ахәҭаҷ 13
  1. Абри азакәан 11-тәи ахәҭаҷ актәи апункт, а-2-тәи апункт “а” - “г” апунктеиҵақәа рҭаххарақәа амассала реилагараан аизара ма аманифестациа иаҟәыххароуп аанҿасрада, азинмчра змоу ахаҭарнак иҳәараанҵәҟьа. Аизара ма аманифестациа аҟәымхраан азинхьчаратә аорганқәа аизара ма аманифестациа аҟәыхразы, уи алахәылацәа реимырпразы рхы иадырхәоит адунеижәларбжьаратәи азинла, Қырҭтәыла азакәанԥҵарала иазгәаҭоу анагӡатәқәа.
  2. Абри азакәан 11-тәи ахәҭаҷ актәи апункт, а-2-тәи апункт “а” - “г” апунктеиҵақәа рҭаххарақәа амассала акәымкәа реилагара, иара убас абриҵәҟьа азакәан 11-тәи ахәҭаҷ а-2-тәи апункт “д” апунктеиҵа, а-3-тәи апункт аҭаххарақәа реилагара иазкны азинмчра змоу ахаҭарнак агәҽанҵара иҭара аҟынтә 15 минуҭ аҩныҵҟа аорганизатор иуалԥшьоуп аилагара ақәырӡразы ирыдигалар аизара ма аманифестациа алахәылацәа, инарыгӡар ахдырра змоу нагӡамҭақәа зегь.
  3. Абри азакәан 11-тәи ахәҭаҷ а-2-тәи апункт “е” апунктеиҵа аҭаххара аилагара ма абри азакәан 11¹ ахәҭаҷ актәи апунктла иазгәаҭоу аӡбамҭа ашьҭыхраан агәҽанҵара аҟынтә 15 минуҭ аҩныҵҟа аорганизатор иуалԥшьоуп ирыдигалар аизара ма аманифестациа алахәылацәа, инарыгӡар ахдырра змоу нагӡамҭақәа зегь, избанзар иаартхарц атранспорт иахьымҩасуа ахәҭа ма ирҿыцхарц атранспорт аныҟәара. 
  4. Аорганизатор абри ахәҭаҷ а-2-тәи, а-3-тәи апунктқәа рҿы еиқәыԥхьаӡоу аилагарақәа рықәырӡразы агәҽанҵара аҭара аҟынтә 15 минуҭ аҩныҵҟа ирыдимгалар аизара ма аманифестациа алахәылацәа, инаимыгӡар ахдырра змоу нагӡамҭақәа зегь, уи ихәда иқәлоит Қырҭтәыла азакәанԥҵарала иазгәаҭоу аҭакԥхықәра.
  5. Аизара ма аманифестациа алахәыла ила абри азакәан 11-тәи ахәҭаҷ аҭаххарақәа аиндивидуалла реилагараан уи ихәда иқәлоит Қырҭтәыла азакәанԥҵарала иазгәаҭоу аҭакԥхықәра. 
  6. Аорганизатор абри ахәҭаҷ а-2-тәи, а-3-тәи апунктқәа рыла ишьақәыргылоу ауалԥшьа инаимыгӡазар ма инаигӡазар, аха изақәмырӡызар аилагара ахдырра змоу аҿҳәара аҩныҵҟа, азинхьчаратә аорганқәа аилагара ақәырӡразы, атранспорт иахьымҩасуа ахәҭа аартразы ма атранспорт аныҟәара арҿыцразы рхы иадырхәоит адунеижәларбжьаратәи азинла, Қырҭтәыла азакәанԥҵарала иазгәаҭоу аԥҟарақәа. 
  7. Аизара ма аманифестациа аҟәыхра иазкны аӡбамҭа иҟалар алшоит иазашшхар аӡбарҭаҿ, иарбану 3 аусуратә мшы аҩныҵҟа, Қырҭтәыла азакәанԥҵарала ишьақәыргылоу аҵасла еилнаргоит абри аӡбамҭа азакәанра азҵаара аинстанциа цыԥхьаӡа аҟны. 
  Қырҭтәыла 2009 шықәса ԥхынгәымза 17 азакәан №1502 - ССМI, №21, 03.08.2009 ш., ахәҭаҷ 114
  Қырҭтәыла аконституциатә аӡбарҭа 2011 шықәса мшаԥымза 18 аӡбамҭа №2/482,483,487,502 - авебдаҟьа, 27.04.2011 ш. 
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.

 Ахәҭаҷ 14
  1. Амуниципалитет анагӡаратә орган азинмчра амоуп азин анамҭар аизара ма аманифестациа амҩаԥгара, иҟазар аполициа ала игәаҭоу иубарҭоу адыррақәа, иарбанқәоу ирышьашәаланы, аизара ма аманифестациа амҩаԥгара иалҵшәаны ишиашоу ашәарҭара ишҭагылоу аконституциатә аиҿкаашьа, атәылауаҩцәа рыԥсҭазаара, ргәабзиара.
  2. Амуниципалитет анагӡаратә орган аӡбамҭа аизара ма аманифестациа амҩаԥгара азин амҭара иазкны иҟалар алшоит иазашшхар аӡбарҭаҿ, иарбану 2 аусуратә мшы аҩныҵҟа ишьҭызхуа аҵыхәтәантәи аӡбамҭа.
  Қырҭтәыла аконституциатә аӡбарҭа аҩбатәи аколлегиа 2002 шықәса жьҭаарамза 5 аӡбамҭа №2/2/180-183 - ССМI IV, 19.11.2002 ш., ад. 2
  Қырҭтәыла 2011 шықәса  ԥхынгәымза 1 азакәан №4980 – авебдаҟьа,  14.07.2011 ш.
  Қырҭтәыла 2020 шықәса  ԥхынгәымза 15 азакәан №6993 – авебдаҟьа,  28.07.2020 ш.
  Ахәҭаҷ 15
  Аизара ма аманифестациа амҩаԥгараан аҳәынҭқарра, аорганизациа, атәылауаҩцәа ирыдгалоу ааха ихарҭәаахароуп азакәанԥҵарала ишьақәыргылоу аҵасла.
  Ахәҭаҷ 16
  Абри азакәанла ишьақәыргылоу аизара ма аманифестациа аиҿкаареи амҩаԥгареи аҵас еилазгаз ахаҿқәа рыхәда иқәлоит Қырҭтәыла азакәанԥҵарала иазгәаҭоу аҭакԥхықәра.

                                       Ахы II. Аҵыхәтәантәи аԥҟаԥҵақәа
  Ахәҭаҷ 17
  Абри азакәан аусура иалагарц иашаарыларҵәахазҵәҟьа 15-тәи амшаан. 
  Ахәҭаҷ 18 
[bookmark: _GoBack]  Абри азакәан адкылара иадҳәаланы амч цахьеит ҳәа иԥхьаӡахарц Қырҭтәыла Ареспублика аҳәынҭқарратә ахеилак 1992 шықәса рашәарамза 22 ақәҵара “Қырҭтәыла Ареспубликаҿ амитингқәа, адемонстрациақәа, даҽа аполитикатә ҟазшьа змоу акциақәа реиҿкаареи рымҩаԥгареи аҵас иазкны” (Қырҭтәыла Ареспублика аҳәынҭқарратә ахеилак анормативтә актқәа реизга, т. I, 1995 ш., ахәҭаҷ 76). 
  Қырҭтәыла апрезидент
  Едуард Шеварднаӡе
  Қарҭ,
  1997 шықәса рашәарамза 22.
  №763

